Rikors Mahluf Numru 275/19 LM

QORTI CIVILI
PRIM’AWLA

ONOR. IMHALLEF
LAWRENCE MINTOFF

Seduta tas-06 ta’ Marzu, 2020

Rikors Mahluf Numru 275/19 LM

Anthony Spiteri detentur tal-karta tal-identita numerata 412760M;
Mary sive Marika Filletti detentrici tal-karta tal-identita numerata
697961M; Bernadette sive Benna Spiteri, detentrici tal-karta tal-identita
numerata 97363M; u Liliana Falzon detentrici tal-karta tal-identita
numerata 379564M

Vs.

L-Avukat Benjamin Valencia u I-Prokuratur Legali Luisa Tufigno b’digriet tal-
4 ta’ April, 2019 gew mahtura bhala Kuraturi Deputati sabiex
jirrapprezentaw lill-werrieta mhux maghrufa ta’ Joseph Pace, u b’digriet
tad-9 ta’ Mejju, 2019 gew imsejhin fil-kawza Maria Carmen Pace, Vivienne
Scicluna, u Josette Spiteri

I-Qorti,

Rat ir-Rikors ipprezentat fit-13 ta’ Marzu 2019, mir-rikorrenti Mary sive
Marika Filletti (K.I. 697961M), Anthony Spiteri (K.I. 412760M), Bernadette
sive Benna Spiteri (K.l. 97363M) u Liliana Falzon (K.l. 379564M) (minn issa 'l

quddiem “ir-rikorrenti”), u mahluf minn Mary sive Marika Filletti, li jghid kif
gej:

1. Illi permezz ta’ konvenju ffirmat fil-prezenza tan-Nutar Dr Robert Micallef fit-
tnax (12) ta’ Gunju tas-sena 2018, ir-rikorrenti obbligaw ruhhom li jbieghu,
jassenjaw u jittrasferixxu lil Jason Pace li min-naha tieghu obbliga ruhu Ii jixtri
u jakkwista I-mezzanin bin-numru erbgha u ghoxrin (24) u denominat bhala
‘Mary House’, gia qabel bl-isem ‘Rita’ fi Triq Sant’Elija, Santa Venera (xi minn
daqqiet indikat bhala Birkirkara), u dana versu I-prezz, pattijiet u
kundizzjonijiet hemm imfissra — konvenju anness u mmarkat bhala ‘Dok.A’;

2. lli dan il-konvenju gie mgedded permezz ta’ skrittura datata tlieta (3) ta’
Novembru tas-sena elfejn u tmintax (2018) — estensjoni ta’ konvenju annessa
u mmarkata bhala ‘Dok. B’;

3. llli meta n-Nutar Dr Robert Micallef wettaq ir-ricerki fit-titolu tar-rikorrenti
irrizulta li sehem indiviz minn tmienja (1/8) ma jappartjenix lir-rikorrenti;

4. llli mill-istess ricerki rrizulta li permezz ta’ kuntratt ta’ donazzjoni datat sitta
(6) ta’ Novembru, 2007, fl-atti tan-Nutar Dottor Elena Farrugia, ir-rikorrenti
akkwistaw minghand Mary Pace nofs indiviz tal-mezzanin bin-numru ufficjali
erbgha u ghoxrin (24) jismu ‘Mary House’, gia maghruf bhala ‘Rita’, fi Trig San
Elia, Santa Venera, gieli maghruf ukoll bhala Birkirkara — kuntratt ta’
donazzjoni anness u markat bhala ‘Dok. C’;

5. llli r-rimanenti nofs indiviz tal-fond hawn indikat kien jappartjeni lid-defunt
Joseph Pace' i miet testat fit-tnax (12) ta’ Dicembru tas-sena 1979 — ricerki
testamentarji u Certifikat tal-mewt ta’ Joseph Pace annessi u markati ‘Dok. D’
sa ‘Dok. F’;

6. llli skont it-testment tad-defunt Joseph Pace in atti tan-Nutar Dottor Carmelo
Giuseppe Vella tat-tmienja u ghoxrin (28) t’Awwissu 1967 huwa nnomina lill-
erba’ uliedu Joseph Pace?, Louis Pace, Vincenza sive Vivienne u Anthony Pace
bhala eredi universali tieghu f'sehem indags bejniethom;

7. llli sussegwentement permezz ta’ kuntratt ta’ donazzjoni datat 30 t’April, 2008
fl-atti tan-Nutar Dottor Peter Fleri Soler, ir-rikorrenti akkwistaw minghand I-
ahwa Louis Pace, Anthony Pace u Vincenza Portelli* sehem ta’ tlieta minn
tmienja (3/8) indivizi tal-mezzanin numru erbgha u ghoxrin, ‘Mary House’, gia

1 Missier I-intimat f'dina |-kawza.
2 L-intimat.
3 Ulied il-mejjet Joseph Pace.

maghruf bhala ‘Rita’, fi Trig Sant’Elija, Santa Venera, gieli indikat ukoll bhala
Birkirkara — kuntratt ta’ donazzjoni anness u markat bhala Dok. ‘G’;

8. lli ghalhekk ir-rikorrenti flimkien jappartjenu seba’ ishma minn tmienja (7/8)
tal-fond hawn fuq indikat filwaqt li r-rimanenti sehem ta’ wiehed minn tmienja
(1/8) jappartjeni lill-intimat Joseph Pace bin il-mejjet li wkoll jismu Joseph
Pace;

9. llli I-intimat Joseph Pace (l-iben) miet intestat fil-wiehed u ghoxrin (21) ta’
Marzu tas-sena 2013 — ricerki testamentarji u certifikat tal-mewt tad-defunt
Joseph Pace annessi u markati Dok. ‘H’ sa Dok. “J’;

10. Illi mart Joseph Pace u cioe Maria Carmen Pace, kif ukoll uliedu Vivienne
Scicluna née Pace u Josette Spiteri née Pace irrinunzjaw ghall-eredita tieghu
permezz ta’ nota fis-Sekond’Awla tal-Qorti Civili u dan skont kif jirrizulta minn
Dok. ‘K’ anness;

11. Illi ghalhekk il-werrieta ta’ Joseph Pace mhumiex maghrufa;

12. Illi I-kwoti rispettivi tal-partijiet jirrizultaw ukoll mill-prospett hawn anness u
markat bhala Dok. ‘L’ minn fejn jirrizulta wkoll li r-rikorrenti qablu li jsir il-
bejgh skont il-pattijiet u I-kundizzjonijiet naxxenti I-konvenju ffirmat fil-
prezenza tan-Nutar Dr Robert Micallef fit-tnax (12) ta’ Gunju tas-sena 2018;

13. Illi I-kontendenti ilhom fi stat ta” komunjoni ghal aktar minn tliet (3) snin;

14. Illi hadd mill-kontendenti ma beda azzjoni quddiem xi Qorti jew Tribunal iehor
ghall-gsim ta’ proprjeta li hija mizmuma minnhom in komun;

15. 1lli fost diversi kundizzjonijiet, il-kumpratur Jason Pace irriserva a favur tieghu
I-jedd illi jissostitwixxi lilu nnifsu b’terzi fuq I-att finali tat-trasferiment, kemm
jekk fis-suq shih u kif ukoll in parte;

16. llli sussegwentement Jason Pace permezz ta’ ftehim iehor datat sitta u ghoxrin
(26) ta’ Ottubru tas-sena 2018 ceda d-drittijiet tieghu naxxenti mill-konvenju
datat tnax (12) ta’ Gunju, 2018 a favur Alexander sive Alex Mercieca, u dan
skont ma jirrizulta minn Dok. ‘M’ anness;

17. llli r-rikorrenti jixtiequ jbieghu din il-proprjeta komuni favur Alexander sive
Alex Mercieca jew terza persuna ohra, u dan bil-pattijiet u kundizzjonijiet
murija fil-konvenju datat tnax (12) ta’ Gunju, 2018 u s-segwenti cessjoni
surriferita;

18. llli r-rikorrenti ilhom jippruvaw ibieghu dan il-fond, u kien biss issa i
rnexxielhom jikkonkludu konvenju bil-prezz fuqg imsemmi, li kien I-oghla prezz li
huma rnexxielhom igibu fuq is-suq miftuh;

19. Illi bil-bejgh tal-proprjeta fug imsemmija, I-intimat mhuwiex ser jigi gravament
pregudikat;

20. Illi ghalhekk kellha ssir din il-kawza kif mahsub fl-Artikolu 495A tal-Kodici Civili.

Ghaldagstant, ir-rikorrenti jitolbu bir-rispett lil din I-Onorabbli Qorti illi, prevja
d-dikjarazzjonijiet necessarji u wara li jinghataw il-provvedimenti opportuni:-

1. Tapprova u tawtorizza I-bejgh tal-proprjeta fuqg imsemmija, okkorrendo bl-
opera ta’ periti nominandi, a tenur tal-Artikolu 495A tal-Kodici Civili, bil-
prezz u bil-pattijiet u kundizzjonijiet ohra murija fil-konvenju datat 12 ta’
Gunju 2018 markat Dok. ‘A’ u fi¢-¢essjoni datata sitta u ghoxrin (26) ta’
Ottubru 2018 markat bhala Dok. ‘M’, u dan a favur ta’ Alexander sive Alex
Mercieca jew kwalunkwe terza persuna ohra;

2. Tahtar lin-Nutar Robert Micallef sabiex jippubblika I-ghoti finali ta’ xiri u
bejgh, u tiffissa I-hin, jum u post meta u fejn ghandu jigi pppubblikat dana
l-att finali;

3. Tahtar lil wiehed mir-rikorrenti, jew persuna ohra, bhala kuratur sabiex
jidher fuq I-att finali ta’ trasferiment ossia xiri u bejgh ghall-eventwali
kontumaci u ghalhekk biex jirrapprezenta lil min mill-intimati jonqos milli
jidher ghall-att finali kif ordnat minn din I-Onorabbli Qorti;

4. Taghti kull ordni u direttiva li jidhrilha xierqga u opportuni inkluzi dwar kif
ghandu jinzamm ir-rikavat mill-prezz tal-bejgh spettanti lill-intimat.

Bl-ispejjez kontra I-intimat ingunti minn issa ghas-subizzjoni.

Rat ir-Risposta tal-kuraturi deputati I-Avukat Dr Benjamin Valenzia (K.l
144884M) u I-Prokuratur Legali Luisa Tufigno bhala kuraturi deputati sabiex
jirrapprezentaw lill-werrieta mhux maghrufa ta’ Joseph Pace (minn issa ’l
quddiem “il-kuraturi deputati”), li giet ipprezentata fis-7 ta’ Mejju, 2019, fejn

eccepew:

1. i l-kuraturi deputati mhumiex edotti mill-fatti;

2. llli ghal kull buon fini fil-fehma umli tal-esponenti I-kawza ma kellhiex ghalfejn
issir mill-bidu kontra kuraturi deputati gialadarba hemm indikat f'Dok. K min huma
lI-werrieta ta’ Joseph Pace, ghax ghalkemm irrinunzjaw ghall-wirt tieghu, huma
zammew ferm id-dritt taghhom ghall-porzjoni riservata skont il-ligi fejn anki
rriservaw il-pozizzjoni taghhom. Ghaldagstant, jekk dina I-Onorabbli Qorti jidhrilha
xieraq, jigu kjamati fil-kawza Maria Carmen Pace, Vivienne Scicluna u Josette Spiteri.
Ma jidhirx illi I-werrieta gew mgharrfa b’dan il-konvenju

3. llli I-istess kuraturi deputati jitolbu |-hatra ta’ Perit Tekniku ghal valutazzjoni
indipendenti tal-proprjeta in kwistjoni (jekk ikun il-kaz);
4. Salv eccezzjonijiet ulterjuri jekk ikun il-kaz.

Rat l-atti kollha tal-kawza.

Rat id-dokumenti li gew esebiti in atti.

Semghet ix-xhieda prodotti mill-partijiet.

Rat il-verbal tal-udjenza tat-18 ta’ Novembru, 2019 fejn il-kawza thalliet ghas-

sentenza.

Il-kwistjoni bejn il-partijiet

L-azzjoni odjerna giet proposta mir-rikorrenti, sidien ta’ sebgha minn tmien
(7/8) ishma indivizi tal-proprjeta konsistenti f'mezzanin bin-numru erbgha u
ghoxrin (24), ‘Mary House’, gia ‘Rita’, Trig Sant’Elija, Santa Venera, wara li
dawn obbligaw ruhhom li jbieghu u jittrasferixxu |-istess fond lil terzi permezz
ta’ konvenju ffirmat fit-12 ta’ Gunju, 2018. Mir-ricerki li saru wara I-konvenju,

irrizulta li sehem ta’ wiehed minn tmienja (1/8) indiviz ta’ din il-proprjeta ma

jappartjenix lir-rikorrenti, izda lil terzi mhux maghrufa, wara li I-persuni li wirtu
dan is-sehem, |i gew identifikati u aktar tard gew imsejhin fil-kawza, kienu
irrinunzjaw ghall-eredita ta’ dan is-sehem ta’ wiehed minn tmienja (1/8)
indiviz tal-imsemmija proprjeta. Ir-rikorrenti galu li in vista tal-fatt li huma
kienu ilhom fi stat ta’ komunjoni ghal aktar minn tliet snin, li matulhom ma
ttiehdet I-ebda azzjoni quddiem xi qorti jew xi tribunal ghall-gsim ta’ din il-
proprjeta, u in vista tal-fatt li mhu ser jirrizulta I-ebda pregudizzju ghal hadd
f’kaz li din il-proprjeta tinbiegh, ir-rikorrenti ddecidew li jaghtu bidu ghall-
proceduri odjerni. Fit-talbiet taghhom ir-rikorrenti qeghdin jitolbu li I-Qorti,
tapprova u tawtorizza |-bejgh tal-proprjeta imsemmija, a tenur tal-artikolu
495A tal-Kodic¢i Civili, bil-prezz u bil-pattijiet u kundizzjonijiet naxxenti mill-
konvenju ffirmat fit-12 ta’ Gunju, 2018 quddiem in-Nutar Robert Micallef, u
skont it-termini tac-cessjoni tas-26 ta’ Ottubru, 2018 favur Alexander sive Alex
Mercieca jew kwalunkwe terz iehor; li tahtar lin-Nutar Robert Micallef sabiex
jippubblika l-att finali ta’ xiri u bejgh tal-proprjeta inkwistjoni; |i tahtar xi
wiehed mir-rikorrenti jew kwalunkwe persuna ohra bhala kuratur sabiex

jidher fuq I-att finali tat-trasferiment tal-proprjeta inkwistjoni.

Min-naha taghhom il-kuraturi deputati wiegbu |li huma mhumiex edotti mill-
fatti tal-kawza, izda talbu s-sejha fil-kawza tal-eredi ta’ Joseph Pace, is-sid ta’
sehem wiehed minn tmienja (1/8) indivizi, in vista tal-fatt li dawn ma
rrinunzjawx ghall-porzjon riservat lilhom bil-ligi. Il-kuraturi deputati e¢cepew
ukoll li ghandha ssir il-hatra ta’ perit tekniku gudizzjarju sabiex jistabbixxi I-

valur tal-fond inkwistjoni fi zmien meta sar il-konvenju inkwistjoni.

Provi u rizultanzi

Ir-rikorrenti pprezentaw fl-atti ta’ din il-kawza: kopja tal-konvenju bid-data
tat-12 ta’ Gunju, 2018 li gie ffirmat quddiem in-Nutar Robert Micallef*, fejn ir-
rikorrenti ntrabtu li jbieghu, jassenjaw u jittrasferixxu |-proprjeta konsistenti
f'mezzanin bin-numru erbgha u ghoxrin (24), bl-isem ‘Mary House’, gia ‘Rita’,
Trig Sant’Elija, Santa Venera, favur Jason Pace, bil-prezz pattwit ta’ mija u
hamsa u sittin elf Euro (€165,000); kopja tal-estensjoni tal-istess konvenju, li
giet iffirmata fit-3 ta’ Novembru, 2018°; kopja ta’ kuntratt ta’ donazzjoni bid-
data tas-6 ta’ Novembru, 2007, fl-atti tan-Nutar Elena Farrugia®, li permezz
tieghu Mary Pace armla minn Joseph, ittrasferiet sehemha konsistenti f'nofs
indiviz tal-proprjeta mertu ta’ dawn il-pro¢eduri favur ir-rikorrenti; kopji tar-
ricerki testamentarji u tac-certifikat tal-mewt ta’ Joseph Pace; kopja tal-
kuntratt ta’ donazzjoni favur ir-rikorrenti ta’ tliet ishma minn tmienja (3/8)
minn Louis, Vivienne u Anthony Pace, tat-30 ta’ April, 2008 fl-atti tan-Nutar
Peter Fleri Soler’; kopji tar-ricerki testamentarji u tac¢-certifikat tal-mewt ta’
Joseph Pace®; kopja tal-prospett bil-kwoti rispettivi tal-partijiet®; kif ukoll kopja
tac-cessjoni tad-drittijiet akkwistati minn Jason Pace fuq il-konvenju tat-12 ta’
Gunju, 2018, favur Alexander sive Alex Mercieca, bid-data tas-26 ta’ Ottubru,

2018.%°

Permezz ta’ digriet tad-9 ta’ Mejju, 2019, il-Qorti ordnat is-sejha fil-kawza ta’

Maria Carmen Pace, Vivienne Scicluna u Josette Spiteri, u mill-atti jirrizulta i

4 A fol. 6 tal-process.

5 A fol. 10 tal-process.
6 A fol. 12 tal-process.
7 A fol. 16 tal-process.
8 A fol. 20 tal-process.
9 A fol. 39 tal-process.
10 A fol. 45 tal-process.

minkejja li dawn gew debitament notifikati bir-rikors promotur, dawn baqghu
ma pprezentaw l-ebda risposta u ghalhekk ghandhom jitgiesu |i huma

kontumaci ghall-finijiet u effetti kollha tal-ligi.

[I-Qorti tqis li minkejja li I-imsejhin fil-kawza bagghu kontumaci, dan ma jfissirx
li dawn ghamlu xi forma ta’ ammissjoni ghat-talbiet tar-rikorrenti. Ghall-
kuntrarju f'diversi sentenzi tal-Qrati taghna ntqal li I-kontumacja hija forma ta’
kontestazzjoni ghat-talbiet attrici. Hekk perezempju fid-decizjoni fl-ismijiet

Audrey Rose Borg vs. Daniel Sciberras®?, il-Qorti qalet:

“Ili, kif gie dec¢iz minn dawn il-Qrati ghadd ta’ drabi, il-kontumacéja m’ghandhiex
titgies bhala stqgarrija jew ammissjoni min-naha tal-imharrek ghal dak li jkun
gieghed jintalab jew jigi allegat kontrih mill-parti attrici: ghall-kuntrarju, il-
kontumacdja tgieset bhala kontestazzjoni, u |-bdil i sar fil-ligi procedurali fl-art. 158
bl-Att XXIV tal-1995 jidher li jtenni din il-fehma. Min-naha l-ohra, l-istitut tal-
kontumacja huwa msejjes fuq il-presuppost li I-imharrek, bin-nuggas tieghu li
jwiegeb ghax-xilja u t-talba tal-parti attrici, ikun wera dispett lejn is-sejha tal-Qorti
biex jidher quddiemha, liema dispett il-ligi thares lejh bhala ghamil li jisthoqqlu
piena — dik li ma jkunx jista’ jindahal fit-tressiqg ta’ provi — bhala element ta’
disordni so¢jali.”

F'decizjoni fl-ismijiet Renato Aquilina et vs. Christopher James Arthur

t12

Townsend et'’, il-Qorti qalet:

“llli jekk thares lejha mil-lat oggettiv, kontumacja tfisser iktar milli ma tkunx
prezenti waqt is-smigh tal-kawza, li ma tiddefendix ruhek — non defendere videtur,
non tantum qui ladit, sed is qui praesens negat se defendere, aut non vult suscipere
actionem (1.52, ff. de div. regul. jur.).

i 1il hinn mill-uzu taghha fil-fora legali, fl-ilsien Taljan, il-kelma ‘contumacia’,
kienet originarjament tfisser dizubbidjenza b’rizultat ta’ suppervja; li wiehed ma
jbaxxix rasu ghall-awtorita tal-Knisja minkejja I-konsegwenza serja li jista’ jigi

11p.A., 09.07.2008.
12p.A., 11.01.2016.

skomunikat; f'termini aktar generali li wiehed ma jbaxxix rasu quddiem superjuri
tieghu: “Contumacia é quando "'uomo ha in dispetto suo maggiore, e negati di fare
I'onore o ‘I servigio che per ragione li de fare.” (XXV. 14).

Illi biz-zmien il-ligi evolviet b’mod |i |-prezenza tal-konvenut ma bagghetx
indispensabbli billi beda jitqies li jekk ma jidhirx ikun gieghed jikkontesta t-talba. L-
attur beda jista’ jressaq il-provi tieghu u, jekk jirnexxielu jipprova I-kaz tieghu, il-
konvenut kien jigi kkundannat bhala kontumaci, fis-sens li ma jkunx obda I-ordni
tal-Qorti biex jidher quddiemha.”

Wagqt |-udjenza tat-28 ta’ Ottubru, 2019 xehed in-Nutar Robert Micallef®3,
sabiex jikkonferma li d-dokumenti kollha esebiti mir-rikorrenti fl-atti tal-kawza

huma vera kopji ta’ dokumenti originali.

Wagqt l-istess udjenza xehdet ir-rikorrenti Mary sive Marica Filletti'*, li galet li
sebgha minn tmien (7/8) ishma indivizi tal-proprjeta mertu ta’ dawn il-
proceduri ddevolvew fuq ir-rikorrenti b’titolu ta’ wirt min-naha ta’” ommhom.
Ix-xhud galet li apparti I-erba’ rikorrenti, hemm ukoll Joseph Pace, it-tifel tan-
nannu taghha li ghandu sehem minn tmienja (1/8) ta’ din il-proprjeta. Ix-xhud
galet li hi u hutha kienu ilhom jippruvaw ibieghu din il-proprjeta ghal madwar

ghaxra jew hdax-il sena.

Permezz ta’ nota pprezentata fit-28 ta’ Ottubru, 2019, r-rikorrenti pprezentaw
I-affidavit tal-Perit Konrad Bezzina, li acceda fuq il-fond mertu ta’ dawn il-
proceduri sabiex jaghmel il-valutazzjoni taghha.'® Il-Perit Bezzina qal li |-valur
ta’ din il-proprjeta fis-sug miftuh huwa ta’ mija u hamsa u tmenin elf Euro

(€185,000), u pprezenta kopja tar-rapport imhejji minnu f'dan ir-rigward.

13 A fol. 124 tal-process.
14 A fol. 126 tal-process.
15 A fol. 129 tal-process.

Konsiderazzjonijiet legali

L-artikolu 495A tal-Kodi¢i Civili jipprovdi illi:

“Salv meta jkun hemm kondominju jew stat ta’ indivizjoni forzata, meta xi haga
tkun inzammet in komun ghal izjed minn tliet snin u hadd mis-sidien ma jkun beda
azzjoni quddiem xi qorti jew tribunal iehor ghall-gsim tal-proprjeta li tkun ged
tinzamm in komun, u I-komproprjetarji jongsu milli jiftiehmu dwar il-bejgh ta’ xi
proprjeta partikolari bejniethom, il-qorti ghandha, jekk tkun sodisfatta li hadd mill-
komproprjetarji dissidenti ma jkun gravament pregudikat b’dak |i tordna,
tawtorizza I-bejgh skont ma jkun jixtieq I-akbar ghadd ta’ komproprjetariji fil-gies
tal-valur tal-ishma li kull komproprjetarju jjkollu.”

L-iskop ta’ dan l-artikolu tal-ligi kien intiz biex jiffacilita t-trasferiment ta’
proprjeta intera meta jkun hemm proprjetarji ta’ minoranza ta’ ishma li ghal
raguni jew ohra ma jridux jew ma jistghux jersqu ghat-trasferiment tal-intier
tal-proprjeta in komun. Din hija fil-fatt forma ta’ trasferiment forzat li ghalih il-
ligi tpoggi parametri ¢ari sabiex ma jsirx abbuz, sfruttament jew fi kliem il-ligi

‘pregudizzju serju’ ghad-drittijiet tal-minoranza tal-proprjetariji.

ll-ligi tpoggi certi kundizzjonijiet fug min irid jipprevalixxi ruhu minn din id-

dispozizzjoni tal-ligi. Dawn huma:

1. Stat ta’ komunjoni ghal aktar minn ghaxar snin li ma jkunx wiehed ta’
indivizjoni forzata jew gej minn stat ta’ kondominju®®; jew ghal tliet snin fil-kaz

ta’ wirt jew donazzjoni li jigu fis-sehh wara I-1 ta’ April, 2016%7;
2. Li ma hemmx azzjoni ghad-divizjoni in corso;

3. Nuqqas ta’ ftehim dwar il-bejgh.

16 |-artikoli 495(3) u 495A(1) tal-Kodici Civili.
17 L-artikolu 495B tal-Kodi¢i Civili.

[Ili mill-atti jirrizulta li r-rikorrenti ghandhom il-maggoranza assoluta tal-ishma
fil-fond de quo li ilu ghal iktar minn ghaxar snin indiviz. Ma jirrizultax li hemm

xi kawza ghad-divizjoni ghaddejja.

i I-ligi fl-artikolu 495A(2) tispecifika I-ghamla |i ghandha tiehu l-azzjoni
odjerna:
“It-talba lill-qorti ghandha ssir permezz ta’ rikors li mieghu jkun hemm annessa
dikjarazzjoni tas-sidien fejn jagblu li jsir il-bejgh kif ukoll prospett li jkun juri I-
ghadd u I-valur tal-ishma li kull wiehed minnhom ikollu kif ukoll il-pattijiet u I-

kondizzjonijiet li tahthom ikun ser isir il-bejgh. Fir-rikors ghandha tigi indikata
wkoll id-data meta I-hwejjeg ikunu gew in komun u ¢-cirkostanzi relattivi.”

llli minn ezami tal-atti jidher illi r-rikorrenti pprezentaw flimkien mar-rikors:

(i) dikjarazzjoni li permezz taghha jikkonfermaw li jridu li jsir il-bejgh skont il-

kondizzjonijiet tal-konveniju;
(ii) prospett bil-kwoti rispettivi tal-partijiet;
(iii) rapport u stima peritali tal-Perit Konrad Bezzina;

(iv) prospett li juri I-prezz, il-pattijiet u kundizzjonijiet tal-bejgh.

llli jinkombi fuq il-Qorti li tivverifika hi jekk mill-assjem tar-rizultanzi hux
sodisfacentement ippruvat illi I-bejgh mhux ser jirreka pregudizzju gravi lis-
sidien minoritarji. Infatti s-subinciz (6) tal-artikolu 495A tal-Kap. 16 jimponi
fuqg il-Qorti in materja l-obbligu li tgis kull fattur rilevanti inkluz il-valur tal-
proprjeta u l-prezz tal-bejgh u tista’ tordna li ssir stima ai termini tad-
dispozizzjonijiet tal-artikolu 306 tal-Kap. 12. Ir-rikorrenti pprezentaw stima

tal-Perit Konrad Bezzina mahtur minnhom ex parte li tikkonferma li I-proprjeta

tiswa bejn wiehed u iehor daqgs il-prezz indikat fil-konvenju li r-rikorrenti
ghamlu ma’ terzi.*® Il-Qorti hija sodisfatta minn din I-istima anke billi ma gietx
ikkontestata u di piu giet ikkonfermata permezz ta’ affidavit tal-istess perit.®
Fir-rapport tieghu I-perit tekniku ex parte Konrad Bezzina kkonstata wkoll i
din il-proprjeta fiha diversi hsarat strutturali, u jezisti r-riskju li dawn il-hsarat

ikomplu jikbru jekk din il-proprjeta tithalla maghluga ghal aktar zmien.

Mill-provi jirrizulta li r-rikorrenti ghandhom sebgha minn tmienja (7/8) indivizi
tal-ishma tal-proprjeta inkwistjoni, u jirrizulta wkoll li din |-istess proprjeta ilha

mizmuma in komun bejniethom ferm aktar miz-zmien stipulat mil-ligi

Minhabba I-konsiderazzjonijiet suesposti, partikolarment in vista tal-fatt li I-
komproprjetarji minoritarji ma jistghux jitgiesu li ser isofru xi pregudizzju gravi
f'kaz li lI-proprjeta inkwistjoni tinbiegh kif gie mifthiem fil-konvenju tat-12 ta’
Gunju, 2018, il-Qorti ser tghaddi biex tilga’ t-talbiet tar-rikorrenti.

Decide

Ghaldagstant ghar-ragunijiet hawn fuq moghtija, il-Qorti qieghda taqta’ u
tiddeciedi din il-kawza kif gej:

1. Tastjeni milli tiehu konjizzjoni ulterjuri tal-eccezzjonijiet kollha tal-
kuraturi deputati peress li t-tieni eccezzjoni taghhom giet indirizzata
bis-sejha fil-kawza tal-eredi ta’ Joseph Pace, kif ukoll billi I-kuraturi

deputati ma insistewx fuq il-hatra ta’ perit tekniku gudizzjarju u

18 ||-prezz stipulat fil-konvenju li sar fit-12.06.2018 huwa ta’ €165,000, u skont I-istima tal-perit ex parte Konrad Bezzina li
saret fit-30 ta’ Mejju, 2019, il-valur tal-proprjeta inkwistjoni huwa ta’ €185,000.
19 A fol. 26 u 27.

strahu fuq l-istima li saret mill-perit tekniku ex parte li tressqet mir-

rikorrenti;

2. Tapprova u tawtorizza |-bejgh tal-mezzanin bin-numru ufficjali erbgha
u ghoxrin (24) li jismu ‘Mary House’, gia maghruf bhala ‘Rita’, fi Triq
San Elia, Santa Venera, gieli maghruf ukoll bhala Birkirkara, a tenur
tal-artikolu 495A tal-Kodi¢i Civili, bil-prezz u bil-pattijiet u
kundizzjonijiet ohra murija fil-konvenju datat 12 ta’ Gunju, 2018
markat Dok. 'A' u fic-Cessjoni datata sitta u ghoxrin (26) ta’ Ottubru
2018 markat bhala Dok. 'M', u dan a favur ta' Alexander sive Alex

Mercieca jew kwalunkwe terza persuna ohra;

3. Tahtar lin-Nutar Robert Micallef biex fi zmien sitt (6) gimghat mil-lum
jippubblika I-att tal-bejgh, bl-obbligu li javza lill-partijiet kollha bil-lok,

data u hin tal-pubblikazzjoni tal-kuntratt;

4. Tahtar lill-Avukat Benjamin Valenzia bhala kuratur sabiex jidher fuq I-
att finali ta’ trasferiment ta’ bejgh ossia xiri u bejgh ghall-eventwali
kontumaci biex jirrapprezenta lil min mill-intimati jonqos milli jidher

ghall-att finali kif ordnat minn din il-Qorti;

5. Tidderiegi lill-Avukat Benjamin Valenzia li mir-rikavat tal-bejgh huwa
jagieghed b’¢edola ta' depozitu taht I-awtorita ta' din il-Qorti, is-sehem

tal-intimati jekk jongsu li jersqu ghall-pubblikazzjoni tal-att nutarili.

L-ispejjez ta’ din il-procedura jithallsu skont il-kwoti rispettivi tal-partijiet

fil-proprjeta inkwistjoni.

Mogrija.

Onor. Dr Lawrence Mintoff LL.D.
Imhallef

Rosemarie Calleja
Deputat Registratur

